
Ki soti nan Depatman Sante Piblik nan Massachusetts 29 Out 2011
Enfòmasyon enpòtan sou sante seksyèl ou: Tanpri li toulede bò fèy sa ak anpil atansyon.  

Si ou genyen kestyon sou medikaman pou klamidya-a, tanpri kontakte doktè oswa enfimyè ou.  

Pou plis enfòmasyon sou klamidya oswa lòt maladi ki transmèt nan sèks (MST), vizite sit intènèt Depatman Sante Piblik nan Massachusetts (Massachusetts Department of Public Health)
 www.mass.gov/dph/cdc/std.
Poukisa m’ap resevwa medikaman oswa preskripsyon pou medikaman?

Patnè seksyèl ou-a te trete dènyèman pou yon maladi ki transmèt nan sèks (MST) ke yo rele klamidya. Li posib ke ou ka genyen li tou. Se pou sa patnè seksyèl ou-a pote pou ou yon preskripsyon oswa yon medikaman pou trete klamidya. Ou dwe pran medikaman sa san pèdi tan. 

Kisa klamidya-a ye epi ki siy ak sentòm li genyen?

Klamidya se yon enfeksyon ki komen anpil, ke gason oswa fi kapab trape nan fè bagay nan vajen, nan dèyè, oswa nan bouch. Kay pifò moun, pa genyen okenn sentòm. Men si ou genyen enfeksyon-an, menmsi ou pa genyen okenn sentòm, ou ka toujou pase maladi-a bay nenpòt ki moun ou fè sèks ak li.  

	Fi ki genyen siy ak sentòm yo ka genyen:
	Gason ki genyen siy ak sentòm yo ka genyen:

	· Pèt koulè jòn oswa blanch nan vajen-li
· Gen doulè oswa senyen pandan oswa aprè sèks
· Senyen lè l pa gen règ li
· Pati’w ap boule’w oswa gen doulè lè w’ap pipi
· Doulè nan anba vant ou, kranp ak doulè nan do
· Anvi vomi
· Fyèv
	· Pèt (degoulinen) koulè jòn oswa blanch nan pijon-li
· Pati’w ap boule’w oswa gen doulè lè w’ap pipi
· Twou nan pijon-an ap boule oswa grate
· Testikil (boul grenn) yo genyen doulè oswa anfle



Kisa gerizon klamidya-a ye?
Anjeneral, klamidya-a geri aprè yon dòz nan yon antibyotik yo rele azitromisin (azithromycin). Dòz medikaman sa pa trete lòt MST tankou sifilis oswa blenoraji (ekoulman). 

Jodi-a ou resevwa yon dòz azitromisin, oswa yon preskripsyon pou’w pran li nan famasi. Avan ou pran medikaman sa, tanpri li tout enfòmasyon sa yo ak anpil atansyon.

1. Si ou ta genyen nenpòt nan pwoblèm sa yo, ou dwe chèche wè yon doktè oswa yon enfimyè san pèdi tan paske ou ka bezwen medikaman ki pi fò.

	· Vant fè mal
· Kranp
	· Anvi vomi
· Vomisman
	· Fyèv
· Doulè nan testikil (boul grenn)


2.  Pa pran medikaman sa avan ou wè ak doktè’w oswa famasyen’w si:

· Ou fè alèji ak nenpòt ki medikaman

· Ou genyen pwoblèm sante grav, tankou maladi nan ren (kidney), kè, fwa, oswa kriz malkadi
Si ou paka pran medikaman sa paske ou genyen lòt pwoblèm sante oswa alèji, chèche wè ak doktè oswa enfimyè ou-a san pèdi tan pou’w ka jwenn pi bon tretman pou klamidya-a.

3.  Kòman pou mwen pran medikaman sa?

· Vale tout medikaman yo on sèl kou.

· Si ou vomi nan inèdtan aprè ou fin pran medikaman-an, w’ap bezwen pran plis medikaman nan klinik la, kote doktè-a, oswa enfimyè-a paske medikaman-an pat gen tan pou li aji.

· Pa bay lòt moun medikaman ou-a.
4.  Kisa pou’m fè si’m ansent, oswa mwen panse ke’m ansent?

Azitromisin lan pap bay tibebe’w la okenn pwoblèm. Klamidya-a ka soti nan manman-an epi ale sou tibebe li-a pandan manman-an ansent epi li ka lakòz pwoblèm sante kay tibebe-a. Si ou ansent, pran medikaman yo epi ale wè doktè’w oswa enfimyè’w san pèdi tan. Di yo ke ou te trete paske patnè seksyèl ou-a genyen klamidya.

5.  Kisa pou’m fè lè’m fin pran medikaman sa?
· Ou pa dwe fè sèks ni nan vajen, ni nan dèyè, ni nan bouch pandan omwen sèt jou aprè oumenm AK tout patnè seksyèl ou yo fin pran medikaman sa. Medikaman sa’a pran sèt jou pou li geri klamidya-a. Ou kapab atrap klamidya-a ankò si ou fè sèks avan medikaman-an aji sou ou ak sou patnè’w yo.

· Tcheke si ou pa genyen lòt MST. Medikaman sa pa ka trete lòt MST. Menmsi ou pran medikaman sa, li enpòtan pou ou teste pou lòt MST paske on moun kapab genyen plizyè MST on sèl kou. Fè doktè ou oswa enfimyè’w tcheke si ou pa genyen gonore, sifilis, ak VIH.

6.  Kisa ki ka rive si mwen pa pran medikaman-an?

Si klamidya-a pa trete li kapab bay pwoblèm enfètilite (pa kapab fè timoun). Lakay fi ki pa trete yo, klamidya ka bay yon maladi yo rele Pelvic Inflammatory Disease (PID) oubyen an kreyòl Maladi Enflamasyon Basen-an, ki bay anpil doulè. Kay gason, si klamidya-a pa trete li ka bay enfeksyon ak doulè nan testikil yo.

7.  Ki efè segondè ke yo jwenn ak medikaman sa?

Men kèk efè segondè azitromisin: dyare, anvi vomi, vant fè mal, tèt fè mal, ak vomisman. Sonje ke si ou vomi inèdtan aprè ou pran medikaman’w la, ou dwe pran medikaman-an ankò.

8. Kisa pou’m fè si mwen fè alèje ak medikaman sa?

Gwo reyaksyon alèji se bagay ki ra, men yo ka rive. 

	Si ou genyen nenpòt nan pwoblèm sa yo lè ou fini pran medikaman sa, rele 911 oswa ale nan sal dijans:

	· Pwoblèm respirasyon/Lestomak ou sere

· Gòj ou fèmen
	· Pobouch ou oswa lang ou anfle

· Itikè (boul sou kò-ou epi k’ap grate’w)


Si ou te genyen yon reyaksyon alèji: lè ou refè, voye yon imel bay ept@state.ma.us pou Depatman Sante Piblik la ka konnen konbyen moun te gen pwoblèm ak medikaman-an.

Kòman nou ka evite klamidya-a?
Sèl jan nou ka evite klamidya ak lòt MST yo ansanm ak VIH-la, se pa fè sèks. Si ou fè sèks, sèvi byen ak yon kapòt CHAK FWA ou gen pou’w fè nenpòt ki kalite sèks, sa ka diminye sou chans pou ou atrap yon MST. Fè tès pou MST omwen yon fwa pa ane se yon lòt bon fason pou ou rete byen pòtan.

